
 

 

BS ritgerð 
 

 

 

 

 

 

Lífsgæði barna eftir kuðungsígræðslu: 

Sjónarmið foreldra 

 

Svava Björg Einarsdóttir 

 

 

 

 

 

 

 

 

 

 

 

 

 

 

Sálfræðideild  
Heilbrigðisvísindasvið  

Leiðbeinandi: Sigurður J. Grétarsson 

Meðleiðbeinandi: Ingibjörg Hinriksdóttir 

Febrúar 2010 



  

 

 

Lífsgæði barna eftir kuðungsígræðslu: 

Sjónarmið foreldra 

Svava Björg Einarsdóttir 

Lokaverkefni til BS-gráðu í Sálfræði 

Leiðbeinandi: Sigurður J. Grétarsson 

Meðleiðbeinandi: Ingibjörg Hinriksdóttir 

Sálfræðideild 

Heilbrigðisvísindasvið Háskóla Íslands 

Febrúar 2010 



  

 

Ritgerð þessi er lokaverkefni til BS gráðu í sálfræði og er óheimilt að afrita 

ritgerðina á nokkurn hátt nema með leyfi rétthafa. 

© Svava Björg Einarsdóttir 2010 

 Prentun: Höfundur 

Reykjavík, Ísland 2010  



  

3 

Formáli 

Þessi ritgerð er 16 (ECTS) eininga BS lokaverkefni í sálfræði við Háskóla Íslands og var gerð í 

samstarfi við Heyrnar- og talmeinastöð Íslands. 

 

Leiðbeinandi minn var Sigurður J. Grétarsson, prófessor í sálfræði við Háskóla Íslands og 

meðleiðbeinandi Ingibjörg Hinriksdóttir, yfirlæknir á Heyrnar- og talmeinastöð Íslands. Vil ég 

þakka þeim fyrir þá hjálp, stuðning og þá uppbyggilegu gagnrýni sem þau veittu mér við gerð 

ritgerðarinnar. Einnig vil ég þakka foreldrum barna með kuðungsígræðslu, fyrir þátttöku sína í 

rannsókninni. 

 

Að lokum vil ég þakka Hörpu Soffíu systur minni, og Rósalind og Arnari vinum mínum fyrir 

yfirlestur ritgerðarinnar. Manninum mínum Svanberg vil ég þakka fyrir þann stuðning og 

hvatningu sem ég þurfti á að halda á meðan á skrifum stóð. 



  

4 

Ágrip 

Skoðað var álit foreldra á framförum barna sinna eftir kuðungsígræðslu og 

viðhorfi þeirra á ferlinu í heild. Sendir voru út listar þar sem foreldrar 14 barna 

voru beðnir um að svara hversu sammála eða ósammála þeir voru 

staðhæfingum sem á listanum voru, átta listar voru sendir til baka. 

Helstu niðurstöður rannsóknarinnar voru að foreldrar eru almennt ánægðir 

með kuðungsígræðsluferlið og þær upplýsingar sem þeir fá áður en ákvörðun 

er tekin. Foreldrar telja að framfarir séu hjá börnum sínum í samskiptum, 

menntun, sjálfstæði  og sjálfstrausti. Niðurstöður íslenskra foreldra eru 

svipaðar og hjá erlendum foreldrum, en það fer þó eftir því hvaða atriði listans 

eru skoðuð. Úrtakið er mjög lítið, en ekki nema 17 börn á Íslandi hafa farið í 

ígræðsluna. En þó hópurinn sé smár er mikilvægt að athuga sjónarmið 

foreldra á þeim málefnum sem snertir þá og fjölskyldu þeirra hvað mest. 

Abstract 

 

  The parent’s perspective on the progress of their children following the 

cochlear implant was investigated, as well as their view on the process as a 

whole. Surveys were sent out where parents of 14 different children were 

asked to agree or disagree with certain statements. Eight surveys were 

replied. 

  The main conclusion of the survey was that the parents were in general 

pleased with the cochlear implant procedure and the information they received 

before a final decision was made. Parents feel that their children are making 

improvements in ways of communication, education, independence and 

confidence. Results for Icelandic parents are similar to foreign ones, they are 

however slightly variable depending on which aspects of the list are 

compared. The survey pool is very limited, as only 17 children in Iceland have 

had the implant. However, even though there have been very few implants it's 

important to keep in mind the views of the parents regarding subjects that are 

most influential to them and their families. 

1 Inngangur 

Kuðungsígræðsla er aðgerð þar sem rafeindarheyrnartæki er grætt í fólk sem greinst hefur annað 

hvort með alvarlega heyrnarskerðingu eða algjört heyrnarleysi og hefur ekki gagn af venjulegum 

heyrnartækjum (O‘Neill, Lutman, Archbold, Gregory og Nikolopoulos, 2004). Kuðungsígræðslutækið 

samanstendur af ytri og innri búnaði. Ytri búnaður er hljóðnemi, sem krækt er á eyrað og nemur þar 

hljóð úr umhverfinu, hann er tengdur við talgervill, sem breytir hljóði í rafboð, sem örva hljóðtaugina. 

Þriðji hluti ytri búnaðar er sendir, sem tekur við rafboðum frá talgervli og sendir áfram til móttakara. 

Móttakarinn er hluti af innri búnaði tækisins og er græddur í höfuðkúpuna rétt fyrir aftan eyrað. Hann 

leiðir svo boðin áfram um rafskautin, en þau eru þrædd frá móttakaranum inn í kuðunginn og tengd við 

hljóðtaugina sem sendir boðin áfram til heilans sem vinnur endanlega úr boðunum (sjá Mynd 1).  Við 

þetta ferli upplifir fólk einhvers konar skynjun á hljóði (Wilson og Dorman, 2008). 

Í einrása kuðungsígræðslutæki er aðeins eitt rafskaut notað. Í margrása kuðungsígræðslutæki  eru 

mörg rafskaut þrædd inn í kuðunginn. Með margrása kuðungsígræðslutæki er hægt að örva þræði 

hljóðtaugarinnar á mismunandi stöðum í kuðungnum. Mismunandi rafskaut eru örvuð eftir tíðni hljóðs. 

Rafskaut nálægt grunni kuðungsins örvast af hárri tíðni hljóðs en rafskaut nálægt toppi kuðungsins 

örvast af lágri tíðni hljóðs. Hlutverk talgervilsins er að flokka hljóðin og senda áfram í rétt rafskaut. 

(Loizou, 1998). 

Venjuleg heyrnartæki eru öðruvísi því þau hækka einungis í hljóðum umhverfis okkur. 

Kuðungsígræðslutæki er þróuð og flókin tækni sem veitir heyrnarlausum getu til að skynja hljóð og er 

gott hjálpartæki þegar munnleg samskipti fara fram og venjuleg heyrnartæki virka ekki. Framfarir eftir 

kuðungsígræðslu eru misjafnar og er það einstaklingsbundið hversu vel viðkomandi nær að skynja 

hljóð eftir ígræðsluna (Fayad og Elmiyeh, 2009). 

Mynd 1. Kuðungsígræðsla í eyra. 

1.1 Bakgrunnur kuðungsígræðslunnar: 

Fyrsta vísi að kuðungsígræðslu og kuðungsígræðslutækja má rekja allt til ársins 1790 þegar 

Alessandro Volta framkvæmdi rannsókn sína á notkun rafmagns til þess að bæta heyrn. Hann tengdi 

tvö rafskaut við rafhlöðubúnt, sem hann var nýbúinn að finna upp, og stakk rafskautunum sínu í hvort 

eyrað á sér. Spenna rafhlaðanna var um 50 V.  Hann lýsti tilfinningunni sem á eftir kom sem hvelli inni 

í höfðinu og á eftir fylgdi einhvers konar heyrnartilfinning svipuð og heyrist í sjóðandi, þykkri súpu 

(Wilson og Dorman, 2008).  

Fyrsta ígræðslan, á tæki sem ætlað var að örva heyrnartaugina með rafmagni fór fram í París, árið 

1957. Græddu þeir félagar Djourno og Eyriés, sem álitnir eru frumkvöðlar á þessu sviði, rafskaut í 

mann sem misst hafði heyrnina vegna uppskurðar. Maðurinn gat skynjað umhverfishljóð en gat þó 

hvorki skilið tal né greint mismunandi raddbrigði. Hann gat ekki heldur greint að mismunandi hljóð 

(Wilson og Dorman, 2008). Því miður virkuðu tækin ekki í langan tíma og  eftir að það bilaði í þriðja 

skiptið var ákveðið að endurnýja það ekki (Roland, Huang og Fishman, 2006). 

Dr. Willian F. House í Los Angeles var fyrstur manna að framkvæma ígræðslu í Ameríku, árið 

1961. Gullvírar voru græddir inn í kuðung tveggja sjúklinga og með þessu rafskauti gátu þeir greint 

umhverfishljóð en ekki greint tal. Árið 1969 fjölgaði hann, ásamt Urban félaga sínum, rafskautunum frá 

einu í fimm. Er fyrsti sjúklingur þeirra sagður hafa getað greint í sundur mismunandi hljóð og átt í 

einföldum samræðum í gegnum síma (Roland og fl. 2006).  

Stöðug þróun varð á ígræðslu næstu ár á eftir og árið 1975 voru alls 13 manns í Bandaríkjunum 

með einrása kuðungsígræðslutæki, þar sem eitt rafskaut er notað. Rannsóknir sýndu að þó svo að 

fólkið ætti í erfiðleikum með að skilja tal átti það mun auðveldara en áður með að lesa af vörum fólks 

og varð næmara á alls konar umhverfishljóð. Árið 1988 komu margrása kuðungsígræðslutæki á 

markað. Voru þau mun betri en einrása tækin þar sem rannsóknir sýndu að einn af  hverjum tuttugu 

gat átt í samræðum án þess að lesa af vörum. Á þessum tíma höfðu um 3000 sjúklingar um allan heim 

farið í kuðungsígræðslu. Þeim fjölgaði upp í 12.000 árið 1995, árið 2008 var fjöldinn kominn upp í 

120.000 (Wilson og Dorman, 2008) og í apríl 2009 höfðu um það bil 188.000 manns um allan heim 

farið í kuðungsígræðslu, samkvæmt U.S. Food and Drug Administration (FDA) (National Institute on 

Deafness and Other Communication Disorders, e.d.). 

FDA samþykkir fjögur mismunandi kuðungsígræðslutæki, Clarion ® HiFocus, Nucleus ® 24, 

Nucleus ® 24 Contour og Med El Combi 40 (Regence, 2009) en rannsóknum og þróun 

kuðungsígræðslunnar er svo sannarlega ekki lokið. Enn eru möguleikar á því að bæta tækin svo gæði 

þeirra aukist og ígræðsluþegar eigi möguleika á að heyra betur. Wilson og Dorman (2008) telja að 

kuðungsígræðslan eigi sér bjarta framtíð og nefna þeir nokkra möguleika sem gætu verið handan við 

hornið. Meðal annars að bæta tæknina sem notuð er og þróa aðgerðina sjálfa sem og lyfjameðferð 

sem mögulega gæti bjargað þeim heyrnarleifum sem eftir eru hjá fólki. 

 

1.2 Viðmið fyrir kuðungsígræðslu: 

Fyrstu viðmið um kuðungsígræðsluþega var fullorðið fólk sem hafði orðið heyrnarlaust eftir 

máltökuskeið og heyrnarþröskuldur þeirra var verri en 90 dB (Li, Bain og Steinberg, 2004). En árið 

1980 lækkaði FDA viðmiðsaldurinn niður í tveggja ára (Isaacson, Lee, Kutz Jr, Roland, og Sargent, 

2008). Árið 2000 lækkaði FDA aldursviðmiðið niður í 12 mánaða og árið 2004 höfðu um 500 ungabörn 

yngri en 12 mánaða farið í kuðungsígræðslu (Luxford, Eisenberg, Johnson og Mahnke, 2004). Viðmið 

um heyrnarþröskuld hefur einnig lækkað niður í 50-60 dB (Heyrnar- og talmeinastöð Íslands, e.d. (a)) 

sem leiðir til þess að fleiri eiga möguleika á kuðungsígræðslu. 

1.3 Ferli kuðungsígræðslu: 

Ganga þarf úr skugga um að fólk standist allar kröfur aðgerðarinnar áður en hún hefst. Í fyrstu þarf að 

staðfesta heyrnarskerðingu eða heyrnarleysi, en það er gert með heyrnarmælingu hjá lækni eða 

heyrnarfræðingi. Viðkomandi fær svo upplýsingar um aðgerðina, tækin sem í boði eru ásamt þjálfun 

sem kemur í kjölfar aðgerðar. Fólk hefur aðgang að lækni og heyrnarfræðingi á þessum tíma eins og 

þörf er á og hefur möguleika á því að hitta fólk sem gengist hefur undir aðgerðina til þess að kynnast 

reynslu annarra. Þegar tekin er ákvörðun fyrir barn kemur það í hlut foreldra að vega og meta allar 

aðstæður eftir bestu getu og er þá nauðsynlegt að fá að heyra reynslu annarra foreldra, sem hafa 

gengið í gegnum þetta ferli. Þegar ákveðið hefur verið að gangast undir aðgerð hefst undirbúningur 

nauðsynlegra rannsókna á því hvort kuðungsígræðsla sé möguleg. En þessi undirbúningur getur tekið 

nokkrar vikur. Ýmsar mælingar eru gerðar svo sem atferlisheyrnarmælingar, sem krefjast þess að fólk 

bregðist við hljóðum á einhvern hátt, meðal annars með því að benda á myndir eða rétta upp hendi. 

Þessi aðferð er góð og áhrifarík þegar verið er að athuga heyrn hjá ungum börnum, en þá er fylgst 

með hvort þau snúi höfðinu í átt að hljóði. Einnig svokallaðar „Emission“ heyrnarmælingar, þar sem 

mælt er ákveðið bergmál frá hárfrumum kuðungs. Heilastofnsmælingar, tölvusneiðmyndir eða 

segulómun og blóðprufur, hjartalínurit og fleiri rannsóknir eru gerðar ef þörf er á. Ígræðsluþegi þarf að 

vera nægilega heilbrigður að hann þoli að gagnast undir aðgerðina og svæfinguna sem henni fylgir. 

Læknir eða heyrnarfræðingur upplýsa svo ígræðsluþega betur um hvers má vænta af aðgerðinni og 

hvernig hún mun fara fram. Tækið sjálft er einnig sýnt og hvernig það mun líta út á höfði viðkomandi 

(Heyrnar- og talmeinastöð Íslands, e.d. (a)). 

Aðgerðin sjálf tekur fjóra til sex tíma og er fólk sofandi á meðan. Skurður er gerður aftan við eyrað 

og móttakaranum komið fyrir í beininu. Rafskautin eru inni í sílikonþræði sem liggur frá móttakaranum. 

Þráðurinn er þræddur í gegnum miðeyrað og hinn svokallaða sporöskjulaga glugga sem liggur milli 

miðeyrans og kuðungsins og þaðan inn í kuðunginn og þar eru rafskautin tengd við heyrnartaugina 

(sjá Mynd 1). Eftir aðgerðina þarf að bíða eftir því að sárið grói og bólgan hjaðni áður en ytri búnaði er 

komið fyrir. Það er venjulega gert eftir þrjár til fjórar vikur. Við taka stillingar á tækinu sem eru tíðar 

fyrstu tvær vikurnar og fara svo minnkandi. Einstaklingsbundið er hversu langan tíma það tekur að 

stilla tækið rétt, það gengur hratt fyrir sig hjá sumum en aðrir þurfa lengri tíma til að venjast 

hljóðtilfinningunni (Heyrnar- og talmeinastöð Íslands, e.d. (a)). 

Að lokinni stillingu fá ígræðsluþegar mikla tal- og hlustunarþjálfun þar sem þeir læra að hlusta og 

bæta tal. Þeim er kennt að nota tækið og hvernig þeir eiga að bregðast við því hljóði sem þeir skynja. 

Kenna þarf þeim sem aldrei hafa heyrt, hver hljóðin eru og hvernig eigi að greina þau í sundur. Fyrir 

þeim sem áður hafa heyrt en af einhverjum ástæðum misst heyrnina gæti hljóðið í fyrstu virkað 

óeðlilegt (American Speech-Language-Hearing Association, e.d.). Reynt hefur að líkja eftir því með 

talgervli hvernig hljóðið sem fólk nemur í gegnum tækið hljómar, en erfitt er að segja til um 

nákvæmlega hvernig það er. Hægt er að hlusta á hljóðdæmi á heimasíðu ‚House Ear Institiute‘ 

(Shannon, Fu og Galvin III, e.d.). 

 

1.4 Ávinningur og áhætta ígræðslu: 

Fullorðnir eru fljótari en börn að ná tökum á ígræðslunni. Það getur tekið nokkur ár að ná tökum á því 

hvernig vinna eigi úr þeim hljóð skynjunum sem fólk fær með tækinu. Börn þurfa mikla þjálfun, bæði 

talþjálfun og hlustunarþjálfun til þess að hjálpa þeim að vinna úr þessari nýju skynjun (U.S. Food and 

Drug Administration, 2009, 31.ágúst) og þróa þau mál-skilning sinn töluvert fyrstu fimm árin eftir 

ígræðsluna (O‘Donoghue, Nikolopoulos og Archbold, 2000). Rannsóknir hafa sýnt að því yngri sem 

börn eru þegar þau fara í kuðungsígræðslu, þeim mun betur gengur þeim að ná tökum á töluðu máli 

(Goller, 2006) og stöðug notkun tækis leiðir til þess að skilningur máls verður hraðari (Fryauf-Bertschy, 

Tyler, Kelsay og Woodworth,1997). Því er nauðsynlegt að greina heyrnarleysi og heyrnarskerðingu hjá 

börnum sem allra fyrst. Þó fer það eftir hverjum og einum hversu vel hann nær tökum á munnlegum 

samskiptum og er ýmislegt sem hefur áhrif, svo sem fjölskyldustærð, félags- og fjárhagslegar 

aðstæður og menntun foreldra (Goller, 2006). Misjafnt er hversu vel fólk nær tökum á því að skilja tal 

og getur varalestur eða táknmál hjálpað til við að skilja. Einnig hversu vel fólki tekst að notast við 

ígræðsluna. Sumir ná að tala í síma en aðrir geta það ekki, einnig getur verið erfitt að hlusta á útvarp 

þar sem engin sjónræn merki eru til staðar. Það getur verið misjafnt eftir hljóðfærum og röddum hversu 

vel fólk nær að skynja hljóð og því geta ekki allir notið þess að hlusta á tónlist (U.S. Food and Drug 

Administration, 2009, 31.ágúst). Þeir sem ná bestum árangri ná aldrei að heyra jafn vel og þeir sem 

hafa eðlilega heyrn, sérstaklega í erfiðum aðstæðum þar sem mikill kliður er, eða margir tala í einu 

(Wilson og Dorman, 2008), eins og á kaffihúsum og veitingarstöðum. 

Fullorðnir kuðungsígræðsluþegar segja að með ígræðslunni hafi þeir öðlast meira sjálfstraust, orðið 

sjálfstæðari, hamingjusamari, og að samskipti við fjölskyldu batni og verða auðveldari. Þetta á einnig 

við um börn, eftir að þau ná tökum á ígræðslunni. Samkvæmt foreldrum sést árangur á námi og 

félagsfærni barna og þau virðast vera hamingjusamari (Goller, 2006). 

Þó svo kuðungsígræðsla hafi góð áhrif á lífsgæði fólks má ekki gleyma því að ferlið getur einnig 

tekið á, og ekki bara á ígræðsluþegann sjálfan heldur alla fjölskylduna. Streita getur sagt til sín og þá 

sérstaklega hjá foreldrum sem þurfa að taka ákvörðun um hvort senda eigi barnið í ígræðslu eða ekki. 

Áhyggjur af heilsu, menntun og tungumálakunnáttu barna eftir ígræðsluna eru nokkrir streituvaldar 

sem geta fylgt ferli ígræðslunnar (Incesulu, Vural og Erkam, 2003). 

Áhætta kuðungsígræðslu er mjög lítil. Alltaf er einhver áhætta með svæfinguna eins og í öllum 

aðgerðum. Möguleiki er að sýking myndist við skurðinn og er þá brugðist við því um leið. Örlítil hætta 

er á því að andlitstaugin lamist og lýsir það sér þannig að andlitsvöðvar, þeim megin sem ígræðslan 

er, verða veikari. Einnig gæti tilfinning á húðsvæði í kringum skurðinn minnkað en það gengur til baka 

á innan við ári. Suð og svimi þekkist einnig eftir aðgerðina (Heyrnar- og talmeinastöð Íslands, e.d. (a)). 

 

1.5 Kuðungsígræðsla á Íslandi: 

Fyrsti Íslendingurinn fór í kuðungsígræðslu árið 1988 í Los Angeles. Aðgerðirnar fóru síðan fram í 

Osló milli 1995-2000 en eftir það á Huddinge sjúkrahúsinu í Stokkhólmi. Eftir aðgerðina í Stokkhólmi 

fara stillingar fram á Heyrnar- og talmeinastöð Íslands, ásamt hlustunar- og talþjálfun (Heyrnar- og 

talmeinastöð Íslands, e.d. (a)). 

Samkvæmt tölum Heyrnar- og talmeinastöð Íslands hafa alls 53 hér á landi farið í 

kuðungsígræðslu, þar af 17 börn, en af þeim eru tvö orðin fullorðin og þrír hinna fullorðnu eru látnir 

(Ingibjörg Hinriksdóttir munnleg heimild, 13. Október 2009). Meðalaldur fullorðinna er um 53 ár en 

tæplega fjögur ár hjá börnum. Enn sem komið er hefur enginn fullorðinn sem hefur verið heyrnarlaus 

frá fæðingu eða fyrstu árum sínum, farið í aðgerðina (Heyrnar- og talmeinastöð Íslands, e.d. (b)). Það 

gæti stafað að því að þau eru búin að byggja sína sjálfsmynd á grundvelli heyrnarleysis og geta því 

ekki hugsað sér að verða heyrandi (Gregory, Bishop og Sheldon, 1995). Einnig er hluti eldri kynslóðar 

heyrnarlausra á móti ígræðslu þar sem þeir hafa áhyggjur af því að menning og samfélag 

heyrnarlausra fari minnkandi vegna hennar (Sesselja Vilborg Jónsdóttir, 2009). 

Fjöldi heyrnarlausra og heyrnarskertra á Íslandi er ekki þekktur með vissu en miðað við tölur 

Heyrnar- og talmeinastöðvar Íslands frá árinu 2008 voru um 170 börn á aldrinum 0-18 ára annað hvort 

heyrnarlaus eða heyrnarskert. Hlutfall heyrnarskertra er talið vera allt frá 5-20% af heildarfjölda hvers 

lands. Það fer eftir því hver viðmiðin eru, ef þau eru 25dB þá hafa rannsóknir sýnt fram á að allt að 

20% nái þeim en ef þau eru 45dB þá fækkar þeim niður í 5%. Ef heyrnartækjaþjónusta er skoðuð má 

gera ráð fyrir því að um 14.000 – 55.000 Íslendinga séu heyrnarskertir, allt eftir því hvaða viðmið eru 

notuð. Skjólstæðingum Heyrnar- og talmeinastöðvar Íslands er hægt að skipta gróflega í tvo hópa, 

ellilífeyrisþega og börn. Helmingur þeirra eru komir yfir 75 ára aldur, næst stærsti hópurinn eru 65-75 

ára og börn eru um 20% af skjólstæðingum stofnunarinnar (Heyrnar- og talmeinastöð Íslands, 2008). 

 

1.6 Rannsóknir á kuðungsígræðslu og mikilvægi þeirra: 

Meirihluti rannsókna á börnum eftir kuðungsígræðslu eru frá sjónarmiði sérfræðinga sem hafa einkum 

beint sjónum sínum að hlustunar- og málfærni barnanna (sjá m.a. Kubo, Iwaki og Sasaki, 2008 og 

Richter, Eißele, Laszig og Löhle, 2002). Minna hefur verið um rannsóknir þar sem skoðuð eru lífsgæði 

eftir ígræðsluna eða áhrif hennar á barnið og fjölskylduna, sérstaklega út frá sjónarmiði foreldra (sjá 

m.a. Incesulu og fl., 2003). Foreldar eru í þeirri stöðu að þeir geta fylgst með framförum barna sinna 

eftir ígræðsluna í þeim aðstæðum sem barnið elst upp við og er þeim náttúrulegt. Mat þeirra getur því 

verið viðbót við mælingar sérfræðinga og skóla, en mat foreldra getur einnig verið mikilvægt þegar um 

mjög ung börn er að ræða (O‘Neill og fl., 2004). 

Rannsóknir sem snúa að hlustunar- og málfærni barna eru mikilvægar því þær segja til um hvort 

kuðungsígræðslan sé að gera sitt gagn. Þær rannsóknir hafa sýnt að börn ná getunni til að greina milli 

hljóða eftir sex til 12 mánaða notkun kuðungsígræðslutækisins og á þeim tíma skilja þau einnig 

merkingu hljóðsins. En það getur tekið þau allt upp í þrjú ár að ná fullum tökum á málfærninni (Kubo 

og fl., 2008). Því yngri sem börn eru þegar þau fá kuðungsígræðslu þeim mun betri tökum ná þau á 

tungumálinu og framfarir í hlustunar- og málfærni koma fyrr fram (Richter og fl., 2002). Þetta gefur til 

kynna mikilvægi þess að greina börn sem allra fyrst og því er, meðal annars hér á Íslandi, farið að 

skima fyrir heyrnarskerðingu barna fljótlega eftir fæðingu (Heyrnar- og talmeinastöð Íslands, e.d. (c)). 

Mikilvægt er að athuga sjónarmið foreldra á ferlinu sjálfu sem fylgir kuðungsígræðslu því oftast taka 

foreldrar ákvörðunina um ígræðslu fyrir barnið. Þeir geta einnig veitt aðra sýn á ferli ígræðslunnar þar 

sem þeir eru aðal tengiliður barns og þeirra sem að ferlinu stendur. Það að vita meira um skoðanir og 

reynslu annarra foreldra sem gengið hafa í gegnum þessar aðstæður getur hjálpað til við að taka 

þessa stóru og mikilvægu ákvörðun. Þau geta sagt skoðun sína á því hvort þörf sé á frekari íhlutun, 

hvað þeim þykir gagnlegt og hvað betur mætti fara. Foreldrar geta einnig metið framfarir barna sinna 

við mismunandi aðstæður, til að mynda í námi, í hversdagslífi og samskiptum innan og utan 

fjölskyldunnar (Archbold, Lutman, Gregory, O’Neill, og Nikolopoulos, 2002). Rannsóknir þar sem 

foreldrar barna með kuðungsígræðslu hafa látið sjónarmið sín í ljós hafa flestar verið takmarkaðar við 

einhver ákveðin málefni eins og til að mynda notkun tækisins eða streitu foreldra (O‘Neill og fl., 2004). 

Það var því ljóst að mikilvægt væri að safna upplýsingum frá foreldrum, svo bæði aðrir foreldrar og 

þeir sérfræðingar sem að ígræðslunni standa hefðu gagn af því. Einnig er aukin krafa á 

heilbrigðisstofnanir um að hafa sjúklinga og stundum foreldra með í þróun heilbrigðisíhlutana 

(Archbold og fl., 2002). Susan M. Archbold, framkvæmdarstjóri ‚The Ear Foundation‘, kennari 

heyrnarlausra og stjórnandi verkefnisins ‚Nottingham Cochlear Implant Programme’ (The Ear 

Foundation, e.d. (a)),  Mark E. Lutman, prófessor í hljóðfræði við ‚Institute of Sound and Vibration 

Research‘ í Southampton Háskólanum í Bretlandi og núverandi yfirmaður ‚ISVR Hearing and Balance 

Centre‘ (NHS 2000, e.d.), Sue Gregory, forstjóri hjúkrunarfræðinga við ‚Cardiff and Vale NHS Trust‘ 

(Cardiff and Vale NHS Trust, 2009), Ciaran O‘Neill, einn af stofnendum og fyrrverandi formaður 

‚Health Economics Association of Ireland‘ og núverandi formaður ‚Northen Ireland Health Economics 

Group‘ (National University of Ireland, Galway, 2005) og Thomas P. Nikolopoulos, doktor í 

læknisfræði, stjórnun og heimspeki (Nikolopoulos og Kiprouli, 2004), bjuggu til lista árið 2002 (Nunes, 

Pretzlik og Ilicak, 2005). Markmið þeirra var að geta mælt viðhorf foreldra til kuðungsígræðslunnar, 

ásamt ferlinu sem henni fylgir og þeirra sýn á framförum barna sinna, eftir ígræðsluna (Archbold og fl., 

2002). Listinn gengur undir nafninu Children with cochlear implants: parental perspective (sjá Viðauka 

1) og hefur verið notaður meðal annars í Bretlandi, Hollandi, Belgíu (Damen, Krabbe, Archbold og 

Mylanus, 2007) og Tyrklandi (Incesulu og fl. 2003). 

1.7 Listinn: 

1.7.1 Þróun listans: 

Þróun spurningalistans fól í sér að hafa samband við foreldra 30 breskra barna sem höfðu verið með 

kuðungsígræðslu í þrjú ár. Börnin höfðu annað hvort fæðst heyrnarlaus (níu börn) eða misst heyrnina 

fyrir þriggja ára aldur (21 barn). Þau komu frá öllum stéttum þjóðfélagsins og úr hinum ýmsu 

skólakerfum. Aldur þeirra við kuðungsígræðsluna var frá 30 – 131 mánaða, meðalaldurinn var 50 

mánaða. Drengir voru 16 talsins en stúlkur 14. Foreldrarnir voru beðnir um að svara 17 opnum 

spurningum (sjá Viðauka 2). Autt pláss var eftir hverri og einni spurningu til þess að foreldrarnir gætu 

svarað með eigin orðum. Spurningalistann tóku foreldrarnir með sér heim og svöruðu án áhrifa frá 

rannsakendum. Málefnin voru í handahófskenndri röð til þess að þær hefðu ekki áhrif á hvor aðra. 

Helstu niðurstöður rannsóknarinnar var hægt að skipta gróflega í þrennt; 1) breytingar á sjálfstrausti 

og samskiptahæfni barna eftir ígræðslu, 2) traust á virkni tækisins og starfsfólk ígræðslumiðstöðvar, og 

3) mikilvægi samstarfs ígræðslumiðstöðvar og menntakerfis. Niðurstöðurnar voru svo teknar saman og 

búinn til lokaður spurningalisti (Archbold og fl., 2002). Nánari útskýringar á niðurstöðum 

rannsóknarinnar er hægt að nálgast í grein Archbold og félaga frá árinu 2002. 

Í byrjun innihélt listinn 107 staðhæfingar, þeim var síðar fækkað í 74, þar sem sumar spurningar 

fjölluðu um svipuð málefni. Staðhæfingarnar skiptast í tíu flokka sem taka á samskiptum, almennri 

virkni, sjálfstrausti, vellíðan og hamingju, félagslegum tengslum, menntun, ferli kuðungsígræðslunnar, 

áhrifum ígræðslunnar, ákvörðun ígræðslunnar og stuðning við barnið. Foreldrar svara á fimm punkta 

Likert skala, mjög sammála, sammála, hvorki sammála né ósammála, ósammála og mjög ósammála, 

eftir því sem á við um hverja og eina staðhæfingu (sjá Viðauka 1) (Damen og fl., 2007). 

Damen og félagar (2007) reyndu að fækka staðhæfingum listans þar sem þær þóttu vera of margar 

en niðurstaða þeirra var að það leiddi einungis til missi mikilvægra upplýsinga.  

 

1.7.2 Endurprófanleiki og réttmæti listans: 

Spearman fylgnistuðull var notaður til að meta endurprófanleika staðhæfinga (107) listans, þar sem 

foreldrar í Hollandi svöruðu listanum með mánaðar millibili. Fylgnistuðlar hverrar og einnar 

staðhæfingar listans spönnuðu frá 0.13 til 0.98, að meðaltali 0.67 með staðalfrávikið 0.18 og var 

marktækt við ýmist p < 0.1, p < 0.05 eða p < 0.01. Einnig notuðust þeir við talnagildin sem 

svarmöguleikarnir höfðu og reiknuðu hversu mörg staðalfrávik síðara svarið vék frá því fyrra. 

Staðalfrávik undir 0.5 var talið gefa til kynna góðan endurprófanleika. Staðalfrávikin spönnuðu frá 0.17 

til 1.10 með meðaltalið 0,47 og staðalfrávikið 0,19. Út frá niðurstöðum rannsóknarinnar var 

endurprófanleiki listans talinn viðunandi (O‘Neill og fl., 2004). 

Réttmæti listans var metið af Nunes, Pretzlik og Ilicak (2005). Foreldrar 61 barns, sem höfðu fengið 

ígræðslu annað hvort í ‚Nottingham Implant Center‘ eða ‚Southampton Center‘, tóku þátt í 

rannsókninni með því að svara listanum og mæta í hálf-staðlað viðtal. Heildarniðurstaða þeirra var að 

listinn er ekki fullkominn en góður til síns brúks. Hægt er að nota hann til þess að lýsa því hvernig 

kuðungsígræðsla hefur áhrif á líf barnanna út frá sjónarmiði foreldra. Hann uppfyllir einnig þær kröfur 

að veita ígræðslustöðvum og öðrum sem að ígræðslunni standa, haldbærar upplýsingar á sem 

fljótlegastan og ódýran hátt (Nunes og fl., 2005). 

 

1.7.3 Notkun listans: 

Incesulu og fl. (2003) notuðust við listann í rannsókn sinni í Tyrklandi. Foreldrar 28 barna tóku þátt í 

rannsókninni. Börnin voru öll heyrnarlaus fyrir þriggja ára aldur og höfðu þau að minnsta kosti eins árs 

reynslu af ígræðslunni þegar listanum var svarað. Börnin voru frá tveggja til þrettán ára, meðalaldurinn 

var 5.07 ár með staðalfrávikið 2.33 ár. Niðurstöður þeirra voru að foreldrar töldu að ákvörðunin um 

ígræðsluna hafi verið eitt af því sem olli þeim mikilli streitu. Tal- og málþróun barnanna var einnig 

áhyggjuefni, en þó voru flestir sem greindu frá miklum framförum í samskiptahæfni, félagshæfni og 

sjálfstrausti barna sinna. Allar fjölskyldurnar greindu frá áhyggjum sínum tengdar  bilunum á tækinu 

sjálfu. Þetta átti einnig við í rannsókn Archbold, Sach, O‘Neill og Gregory (2008) þar sem foreldrar 

höfðu áhyggjur af bilun tækisins þar sem þau töldu börnin vera háð ígræðslutækinu. Foreldrar 101 

barns svöruðu listanum og meðalaldur barnanna við ígræðslu var 4.7 ár. Foreldrar voru almennt 

ánægðir með útkomu ígræðslunnar. Þeir töldu að börn þeirra hefðu öðlast meira sjálfstraust, væru 

sjálfstæðari og samskipti innan fjölskyldunnar hefðu batnað. Þeir töldu sig þurfa að sýna mikla 

þolinmæði þar sem framfarir tækju tíma að koma í ljós og margir lýstu áhyggjum sínum á 

framtíðarhorfum barna sinna varðandi nám. Nokkrir töldu þó að niðurstaða ígræðslunnar hefði ekki 

náð væntingum þeirra. 

 

1.8 Tilgangur og framkvæmd rannsóknar: 

Tilgangur þessarar rannsóknar er að meta breytingar á lífsgæðum íslenskra barna eftir 

kuðungsígræðslu frá sjónarmiði foreldra og persónulegu viðhorfi þeirra til ígræðslunnar. Áður en hafist 

var handa við rannsóknina var erfitt að segja til um hvort niðurstöður hennar yrðu í líkingu við fyrri 

rannsóknir vegna smæðar þýðis. Þó var gert ráð fyrir því að niðurstöður yrðu svipaðar. 

Listinn var fenginn af heimasíðu Earfoundation (The Ear Foundation, e.d) og var þýddur og 

aðlagaður íslenskum aðstæðum af rannsakanda og yfirfarinn af Ingibjörgu Hinriksdóttur yfirlækni 

Heyrnar- og talmeinastöðvar Íslands. Upprunalegi listinn er til í tveimur útgáfum, fyrir stúlkur annars 

vegar og fyrir drengi hins vegar, en íslenski listinn er fyrir bæði kynin. 

Einungis 17 börn á Íslandi hafa farið í kuðungsígræðslu og var Íslenski listinn (sjá Viðauka 3) 

sendur til foreldra þeirra  14 barna sem uppfylltu skilyrðin sem sett voru. En þátttakendur urðu að vera 

foreldrar barna sem höfðu að minnsta kosti eins árs reynslu af ígræðslunni, vegna þessara skilyrða 

duttu þrjú börn sjálfkrafa út. Upplýsingablað var sent með listanum, þar sem allar upplýsingar um 

tilgang, þátttöku og réttindi voru teknar fram (sjá Viðauka 4). Eftir að rúmlega tveggja vikna skilafrestur 

rann út var ítrekunarblað sent til allra þátttakenda þar sem svörin voru nafnlaus (sjá Viðauka 5). Átta 

útfylltir listar af 14 skiluðu sér til baka. Meðalaldur við greiningu heyrnarleysis eða heyrnarskerðingar 

barna, þeirra foreldra sem svöruðu listanum, var 27.8 mánuðir (fimm dagar til 5,5 ára). Meðalaldur við 

kuðungsígræðslu var 46.4 mánuðir (eins árs til átta ára). Liðu að meðaltali 18.6 mánuðir frá því að 

greining átti sér stað þar til barn fór í kuðungsígræðslu. Fram kom á upplýsingablaði foreldra að 

einungis væri þörf á að annað foreldrið svaraði listanum en báðir foreldrar mættu fylla listann út í 

sameiningu ef þeir kysu svo. Móðir og faðir svörðu listanum saman í fjórum tilfellum, (50%), eingöngu 

mæður í þremur tilfellum (37.5%) og eingöngu faðir í einu tilfelli (12.5%). Þetta hefur ekki áhrif á 

niðurstöður og eru því allir metnir eins. 

2 Niðurstöður 

Niðurstöðum er skipt niður eftir undirköflum listans, sem eru: Samskipti, almenn virkni, sjálfstraust, 

vellíðan og hamingja, félagsleg tengsl, menntun, ferli kuðungsígræðslunnar, áhrif hennar og ákvörðun, 

og stuðningur við barnið. Ekki er hægt að alhæfa út frá þessum niðurstöðum vegna smæðar þýðis en 

einungis átta listum var svarað. Ómögulegt er að segja til um hvort þeir sem ekki tóku þátt hefðu 

svarað á svipaðan eða annan hátt og þeir sem svöruðu listanum. Huga þarf að því að einstaka 

staðhæfingar eiga ekki við mögulega vegna ungs aldurs barns eða líkamlegrar vangetu. 

 

Tafla 1 Samskipti 

 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á 

ekki 

við 

Samskipti barnsins eru erfið 

jafnvel við fólk sem hann/hún 

þekkir vel. 

0 1 1 2 4 0 

Framburður hans/hennar veldur 

mér áhyggjum. 
0 2 3 1 2 0 

Núna getum við spjallað saman 

jafnvel þó hann/hún sjái mig 

ekki (t.d. í bílnum eða í myrkri). 

3 1 2 2 0 0 

Mér þykir auðveldara að hafa 

samskipti við barnið mitt með 

því að tala heldur en með 

táknmáli. 

5 1 2 0 0 0 

Notkun hans/hennar á töluðu 

máli hefur þróast mikið. 
7 0 1 0 0 0 

 

Tafla 1 sýnir svör foreldra við staðhæfingum er tengjast samskiptum barna þeirra. Meiri hluti 

foreldra (6/8) segja barnið ekki í erfiðleikum með samskipti við annað fólk. Þrír af átta foreldrum virðast 

ekki hafa miklar áhyggjur af framburði barna sinna og helmingur foreldra telur að hægt sé að spjalla 

við barnið þó svo það sjái ekki þann sem talar, eins og til dæmis í myrkri og í bíl. Sjö af átta foreldrum 

eru mjög sammála um það að notkun talmáls hafi þróast mikið og flestum foreldrum (5/8) þykir 

auðveldar að hafa samskipti við barn sitt með talmáli heldur en táknmáli. En er það skiljanlegt þar sem 

90% heyrnarlausra barna eiga heyrandi foreldra sem kunna oft á tíðum ekki táknmál. 

 

 

 



  

16 

 

Tafla 2 sýnir svör foreldra við staðhæfingum tengdum almennri virkni barnsins. Sex af átta 

foreldrum telja að börn þeirra séu ekki háð tækinu, sem getur talist jákvætt því ef tækið bilar eða þörf 

er á nýjum rafhlöðum verða þau ekki eins ósjálfbjarga, en eins og áður kom fram eru börnin 

heyrnarlaus án tækisins. Fimm af átta eru sammála því að barnið viti hvenær athygli er krafist af því 

þar sem það heyri þegar kallað á það. Sex af átta foreldrum eru sammála eða mjög sammála því að 

barnið geti núna skemmt sjálfu sér með því að hlusta á tónlist eða horfa á sjónvarp. Flestir foreldrar 

(7/8) telja sig geta leyft barninu að leika sér úti þar sem barnið verður vart við hljóð í umferðinni og 

fjórir af átta eru ósammála eða mjög ósammála því að börnin eigi erfitt með að ráða við nýjar 

aðstæður.  

  

Tafla 2 Almenn virkni 
 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á ekki 

við 

Hann/hún er algjörlega háð/ur 

tækinu 

 

1 1 0 2 4 0 

Hann/hún veit hvenær ég vil 

athygli hans/hennar af því 
hann/hún heyrir mig kalla 

 

3 2 0 1 1 1 

Hann/hún getur núna skemmt 

sér með því að hlusta á tónlist 

eða að horfa á sjónvarp 

 

4 2 0 1 1 0 

Ég get leyft honum/henni að 

leika úti af því að hann/hún 

verður var/vör við hljóðin í 

umferðinni 

 

5 2 0 0 0 1 

Hann/hún á erfitt með að ráða 

við nýjar aðstæður 
0 1 3 2 2 0 

Tafla 3 Sjálfstraust 

 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á 

ekki 

við 

Mér þótti erfitt þegar hann/hún 

varð sjálfstæðari og þurfti 

minna á mér að halda 

 

0 0 1 0 5 2 

Ég get sjaldan látið hann/hana 

gera hluti án þess að fylgjast 

með honum/henni 

 

0 0 1 1 5 1 

Miklar framfarir hafa orðið á 
sjálfstrausti hans/hennar 

 

3 3 1 0 1 0 

Hann/hún var mjög háð/ur 

okkur foreldrunum áður en 

hann/hún fékk 

kuðungsígræðsluna 

 

2 2 3 1 0 0 

Hann/hún er eins sjálfstæð/ur 

og flestir jafnaldrar hans/hennar 

 

5 3 0 0 0 0 

Núna leyfi ég honum/henni að 
gera hluti án þess að vera 

stöðugt að fylgjast með 

honum/henni 

4 2 1 0 0 1 

 

Tafla 3 sýnir svör foreldra við staðhæfingum tengdum sjálfstrausti barna þeirra. Fimm af átta 

foreldrum þótti það alls ekki erfitt þegar barnið varð sjálfstæðara og þurfti minna á þeim að halda og 

sex af átta töldu að barnið væri hæft til þess að gera hluti án þess að fylgst væri stöðugt með því. 

Foreldrar voru almennt sammála því að miklar framfarir hafi orðið á sjálfstrausti barna þeirra (6/8) og 

helmingur foreldra telur að börnin hafi verið háð þeim fyrir kuðungsígræðsluna. Allir foreldrarnir eru 

sammála eða mjög sammála því að börn þeirra séu jafn sjálfstæð og jafnaldrar þeirra og sex af átta 

leyfa börnum sínum að gera hluti án þess að fylgst sé stöðugt með þeim. Hafa þarf í huga að aukið 

sjálfstraust og sjálfstæði gæti stafað að auknum aldri. 

Tafla 4 Vellíðan og hamingja 

 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á 

ekki 

við 

Hann/hún sýnir oft merki um 

ergelsi (pirring) í hegðun sinni 
1 0 2 1 4 0 

Hegðun hans/hennar hefur 

batnað síðan hann/hún fór í 

kuðungsígræðsluna 

3 2 3 0 0 0 

Hann/hún er orðin/n 

þrætugjarnari síðan hann/hún 

fór í kuðungsígræðslu 

0 2 1 2 3 0 

Hann/hún er minna pirraðri 

núna heldur en fyrir ígræðsluna 
2 1 3 1 0 1 

 

Tafla 4 sýnir svör foreldra við staðhæfingum tengdum vellíðan og hamingju barna þeirra. Fimm af 

átta foreldrum eru ósammála eða mjög ósammála því að börn þeirra sýni oft merki um ergelsi og jafn 

margir eru sammála því að hegðun barnanna hafi batnað eftir kuðungsígræðsluna. Fimm af átta 

foreldrum telja að börn þeirra sé ekki þrætugjarnari eftir ígræðsluna og þrír af átta telja að börnin séu 

minna pirraðri nú heldur en fyrir ígræðsluna. Ef pirringur hefur verið til staðar fyrir ígræðslu gæti hann 

hafa stafað af mögulegum samskiptaörðuleikum. 

 

Tafla 5 Félagsleg tengsl 

 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á 

ekki 

við 

Hann/hún var félagslega 

einangraður/einangruð áður en 

hann/hún fékk 

kuðungsígræðsluna 

 

1 0 4 1 1 1 

Hann/hún eignast ekki vini 

auðveldlega utan 

fjölskyldunnar 

 

0 1 1 1 5 0 

Hann/hún er félagslynd/ur 
innan fjölskyldunnar 

 

7 0 1 0 0 0 

Hann/hún tekur meira þátt í 

fjölskylduatburðum núna 

heldur en fyrir aðgerðina 

 

3 0 4 0 0 1 

Núna er hann/hún málgefin og 

tekur þátt í samræðum annarra 

 

3 4 1 0 0 0 

Samband hans/hennar við 

systkini hans/hennar hefur 

batnað eftir kuðungsígræðsluna 

2 0 3 0 0 3 

 

Í töflu 5 eru svör foreldra við staðhæfingum tengdum félagslegum tengslum barna þeirra. Meirihluti 

foreldra (6/8) telja börn sín vera mjög tengd ömmum sínum og öfum. Helmingur foreldra eru hvorki 

sammála né ósammála því að börn þeirra hafi verið félagslega einangruð fyrir ígræðsluna en tveir af 

átta eru ósammála eða mjög ósammála þeirri staðhæfingu.  

Sex af átta foreldrum eru ósammála eða mjög ósammál því að börn þeirra eigi erfitt með að eignast 

vini utan fjölskyldunnar og sjö af átta eru mjög sammála því að þau séu félagslynd innan 

fjölskyldunnar. Helmingur foreldra eru hvorki sammála né ósammála þegar spurt er um hvort börn 

þeirra taki meiri þátt í fjölskylduatburðum núna heldur en fyrir ígræðsluna en þrír af átta eru sammála 

þeirri staðhæfingu. Einnig eru sjö af átta foreldrum sammála eða mjög sammála um að barnið sé 

málgefnara núna og taki meiri þátt í umræðum annarra, en hér getur aldur við ígræðslu skipt máli. 

Samband barns við systkini þess er ýmist óbreitt (3/8) eða hefur batnað (2/8) eftir ígræðsluna 

samkvæmt svörum foreldra. Það gæti verið erfitt að segja til um félagslega hæfni ef börnin hafa verið 

mjög ung þegar þau fengu ígræðsluna og því hafi ekki verið komin nógu mikil reynsla. 

 

Tafla 6 Menntun 

 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á 

ekki 

við 

Hann/hún ræður ekki við 

almenna námsskrá 
skólans/leikskólans 

 

0 0 1 4 3 0 

Hann/hún heldur vel í við 

jafnaldra sína í skóla/leikskóla 

 

5 3 0 0 0 0 

Skólinn/leikskólinn og 

stuðningsþjónustan mæta 

nokkurn vegin þörfum okkar 

varðandi notkun hans/hennar á 

tækinu í 

skólanum/leikskólanum 

 

1 5 0 2 0 0 

Ég hef áhyggjur af skólamálum 

hans/hennar í framtíðinni 

 

2 5 1 0 0 0 

Foreldrar ættu að hafa val um 

notkun táknmáls í 

skólanum/leikskólanum 

 

5 1 2 0 0 0 

Ég er mjög ánægð/ur með 

frammistöðu hans/hennar í 

skólanum 

 

6 2 0 0 0 0 

Hann/hún treystir algerlega á 

tækið þegar hann/hún er í 

skólanum/leikskólanum 

2 3 1 1 1 0 

 

Í töflu 6 koma fram svör foreldra við staðhæfingum tengdum menntun barna sinna. Sjö af átta 

foreldrum telja að börn þeirra ráði vel við almenna námskrá skóla eða leikskóla og allir foreldrar telja 

að börn sín haldi vel í við jafnaldra sína á þeim vettvangi. Sex af átta foreldrum eru sammála um að 

skólinn eða leikskólinn mæti þörfum barna þeirra varðandi notkun tækisins og fimm af átta eru 

sammála eða mjög sammála því að barn þeirra treysti algerlega á tækið í skólanum eða leikskólanum. 

Sjö af átta hafa áhyggjur af skólamálum barna sinna í framtíðinni en allir foreldrar eru ánægðir með 

frammistöðu barna sinna í skólanum. Flestir foreldrar (6/8) eru sammála eða mjög sammála um að 

þeir ættu að hafa val um notkun táknmáls í skólanum eða leikskólanum. 

Tafla 7 Ferli kuðungsígræðslunnar 

 

Staðhæfingar 
Mjög 

sammála 
Sammála 

Hvorki 

né 
Ósammála 

Mjög 

ósammála 

Á 

ekki 

við 

Aðeins starfsfólk með mikla 

reynslu ætti að koma að 

kuðungsígræðslu ferlinu 

 

5 1 1 0 1 0 

Ég er almennt ánægður með tal- 

og hlustunarþjálfunina 

 

4 1 1 0 0 2 

Það hjálpar að nota táknmál til 
stuðnings til að byrja með í 

einhvern tíma eftir aðgerðina 

 

3 4 1 0 0 0 

Mér finnst mikilvægt að hitta 

aðrar fjölskyldur sem eiga börn 

með kuðungsígræðslu 

 

2 2 4 0 0 0 

Fyrstu vikurnar fyrir og eftir 

ígræðsluna voru mjög 

streituvaldandi 

 

4 2 0 0 2 0 

Ígræðsluferlið var ekki eins 

yfirþyrmandi eins og við 

bjuggumst við 

 

1 3 2 1 1 0 

Það er nauðsynlegt að hann/hún 

sé hvattur/hvött til að vera alltaf 

með tækið á sér 

 

1 1 1 1 4 0 

Jákvætt viðhorf er mikilvægt til 

þess að notkun tækisins verði 

sem árangursríkust 

 

5 3 0 0 0 0 

Reglulegar stillingar og 

athuganir á tækinu eru 

nauðsynlegar 

 

8 0 0 0 0 0 

Það var mjög hjálplegt að hitta 

aðra fjölskyldu sem á barn með 

kuðungsígræðslu áður en 

ákvörðunin var að fullu tekin 

 

5 1 0 0 0 2 

Gæði er mikilvægasti þátturinn 

þegar verið er að velja tæki 
 

7 1 0 0 0 0 

Önnur börn í fjölskyldunni eru 

ósátt við þann tíma sem hefur 

farið í kuðungsígræðsluna 

3 4 1 0 0 0 

 

Í töflu 7 eru svör foreldra við staðhæfingum tengd ferli kuðungsígræðslunnar. Meiri hluti foreldra 

(6/8) eru sammála eða mjög sammála því að aðeins starfsfólk með mikla reynslu ætti að koma að 

kuðungsígræðslu ferlinu og allir foreldrarnir telja að gæði sé mikilvægasti þátturinn varðandi val á 

kuðungsígræðslutæki.  

Sjö af átta foreldrum eru sammála eða mjög sammála um það að fyrstu vikurnar fyrir og eftir 

ígræðsluna hafi verið mjög streituvaldandi. Helmingur telur þó að ígræðsluferlið hafi ekki verið eins 

yfirþyrmandi og þeir töldu í byrjun. Allir foreldrarnir voru mjög sammála því að reglulegar stillingar og 

athuganir á tækinu væru nauðsynlegar. Sex af átta eru almennt séð ánægðir með tal- og 

hlustunarþjálfunina sem barnið fær. En í tveimur tilvikum var tekið fram að þjálfuninni væri lokið og 

ekki væri búið að ákveða hvort eitthvað framhald yrði á þjálfuninni eða ekki. 

Sjö af átta telja að það hjálpi að nota táknmál til stuðnings til að byrja með eftir ígræðsluaðgerðina 

og helmingur foreldra eru ósammála eða mjög ósammála því að nauðsynlegt sé að hvetja börnin til 

þess að vera með tækið alltaf á sér. En jafnframt eru allir foreldrarnir ýmist sammála eða mjög 

sammála því að jákvætt viðhorf til ígræðslunnar sé mikilvægt til þess að notkun tækisins verði sem 

árangursríkust. 

Ekki var talið að önnur börn í fjölskyldunni væru ósátt við þann tíma sem farið hafði í ígræðsluna 

(6/8). Að hitta aðrar fjölskyldur sem eiga börn með kuðungsígræðslu virðist vera nokkuð mikilvægt 

samkvæmt helmingi foreldra, hinn helmingurinn var hvorki sammála né ósammála þeirri staðhæfingu. 

En sex af átta töldu að það hafi verið mjög hjálplegt að hitta aðra fjölskyldu sem á barn með 

kuðungsígræðslu áður en loka ákvörðun var tekin. 

Flestir telja þessa aðgerð vera mikilvæga fyrir börnin og þar sem foreldrum er almenn annt um börn 

sín vilja þeir að allt sé í lagi og reyna því að sjá til þess að svo verði. 

 

Tafla 8 Áhrif kuðungsígræðslunnar 

     

Staðhæfingar Mjög 

sammála Sammála 

Hvorki 

né Ósammála 

Mjög 

ósammála 

Á 

ekki 

við 

Strax eftir aðgerðina var geta 

hans/hennar til samskipta verri en 

áður 

0 0 0 2 6 0 

Ég hef áhyggjur af því að tækið 

muni eyðileggjast 
3 1 1 3 0 0 

Framfarir fyrstu mánuðina eftir 

stillingu virtust vera mjög hægar 
3 0 1 3 1 0 

Tal- og hlustunarþjálfun hefur 

farið fram úr væntingum mínum 
3 2 2 0 0 1 

Framfarir eftir ígræðsluna eru 

meiri en ég bjóst við 
3 2 3 0 0 0 

Ég er viss um að langtíma 

rafmagns-örvun mun ekki vera 
vandamál 

3 1 3 0 0 1 

Allt ferlið varðandi ígræðsluna 

veldur mér ennþá streitu 
0 0 2 1 5 0 

Ég bjóst við því að framburður 

hans/hennar yrði betri eftir 

ígræðsluna 

0 1 5 0 1 1 

Ég sé eftir því að hafa sent barnið 

mitt í kuðungsígræðslu 
1 0 0 0 7 0 

 

Í töflu 8 eru svör foreldra við staðhæfingum sem tengjast áhrifum kuðungsígræðslunnar. Allir 

foreldrarnir eru ósammála eða mjög ósammála því að geta barnanna til samskipta strax eftir 

aðgerðina hafi verið verri. Flestir (5/8) voru á því að tal- og hlustunarþjálfun hefði farið fram úr 

væntingum þeirra og töldu að framfarir eftir ígræðsluna væru meiri en þau bjuggust við. 

Sex af átta foreldrum eru ósammála eða mjög ósammála því að ferlið valdi þeim ennþá streitu og 

sjö af átta sjá alls ekki eftir því að hafa sent barn sitt í kuðungsígræðsluaðgerðina. Helmingur foreldra 

hefur áhyggjur af því að tækið muni eyðileggjast og langtíma rafmagns-örvun er ekki talin vera 

vandamál samkvæmt fjórum af átta foreldrum, þrír af átta eru hvorki sammála né ósammála þeirri 

staðhæfingu. Þrír af átta foreldrum voru mjög sammála því að framfarir fyrstu mánuðina eftir stillingu 

hafi verið mjög hægar en helmingur var því ósammála eða mjög ósammála. Fimm af átta voru hvorki 

sammála né ósammála þeirri staðhæfingu að þau hafi búist við því að framburður barns yrði betri eftir 

ígræðsluna. Foreldrar virðast því vera raunsæir varðandi framfarir eftir aðgerðina. 

Tafla 9 Ákvörðun kuðungsígræðslunnar 

     

Staðhæfingar Mjög 

sammála Sammála 

Hvorki 

né Ósammála 

Mjög 

ósammála 

Á 

ekki 

við 

Upplýsingarnar sem ég fékk 

varðandi aðgerðina voru 
nægilegar til að geta tekið 

upplýsta ákvörðun 

6 1 1 0 0 0 

Ég hef áhyggjur af því að 

hann/hún muni ásaka mig fyrir 

ákvörðun mína um 

kuðungsígræðsluna, seinna meir 

0 0 0 1 7 0 

Ég hef áhyggjur af því að barni 
mínu muni vera hafnað af 

samfélagi heyrnarlausra vegna 

ígræðslunnar 

0 0 0 2 6 0 

Ákvörðunin varðandi ígræðsluna 

var erfiðasti hlutinn fyrir mig 
1 0 0 2 5 0 

Það var mjög erfitt að bíða eftir 

niðurstöðum á matinu fyrir 

ígræðsluna 

2 1 3 1 1 0 

Mér létti þegar hann/hún brást við 

hljóði í fyrsta skipti 
4 1 1 0 1 1 

Fyrstu mánuðina eftir ígræðsluna 

hafði ég áhyggjur af því hvort 

ákvörðun mín væri röng 

0 0 2 2 4 0 

Áður en ákveðið er að barn fari í 

kuðungsígræðslu ættu foreldrar að 

fá eins mikið af upplýsingum og 
ráðum og þau mögulega geta 

8 0 0 0 0 0 

Ég ætlaðist til þess að hann/hún 

myndi tala um leið og hann/hún 

væri komin með tækið 

0 0 0 0 7 1 

Ég hef áhyggjur af því að það 

komi að því að hann/hún verði 
hvorki hluti af Döff samfélaginu 

né því heyrandi 

0 0 3 0 5 0 

Það var mikilvægt fyrir mig að 

barnið mitt gæti heyrt hljóð frá 

umferðinni öryggisins vegna 

7 0 0 0 0 1 

Ég trúi því að barnið mitt muni 
hafa sanngjarnar horfur varðandi 

atvinnu í framtíðinni 

4 3 1 0 0 0 

Ég valdi kuðungsígræðslu fyrir 

barnið mitt svo það hefði 

möguleika á því að vera hluti af 

heimi hinna heyrandi 

6 1 1 0 0 0 

 

Í töflu 9 eru svör foreldra við staðhæfingum er tengjast ákvörðun kuðungsígræðslunnar. Flestir (7/8) 

telja að upplýsingarnar sem þeir fengu um aðgerðina hafi verið nægilegar til að geta tekið upplýsta 

ákvörðun og allir voru mjög sammála um að mikilvægt sé að foreldrar fái eins mikið af upplýsingum og 

ráðum og mögulegt er áður en ákvörðun um ígræðslu barns er tekin. Þó svo þetta sé ekki aðgerð upp 

á líf og dauða hefur hún mikil áhrif á barnið og fjölskyldu þess, því er mikilvægt að hafa allar 

mögulegar upplýsingar áður er ákvörðun er tekin. Einungis einn taldi svo að ákvörðunin sjálf hafi verið 

erfiðasti hlutinn tengt ígræðslunni og sex af átta höfðu ekki áhyggjur af því fyrstu mánuðina eftir 

ígræðsluna að ákvörðun þeirra hafði verið röng. Ekkert foreldri hefur áhyggjur af því að barn þeirra 

muni ásaka þá seinna meir, fyrir ákvörðun þeirra um ígræðsluna. 

Flestir (7/8) sögðust hafa valið ígræðsluna svo barn þeirra hefði möguleika á því að vera hluti af 

heimi hinna heyrandi og enginn hafði áhyggjur af því að barni þeirra yrði hafnað af samfélagi 

heyrnarlausra vegna ígræðslunnar. Fimm af átta hafa ekki áhyggjur af því að það komi að því að barn 

þeirra verði hvorki hluti af Döff samfélaginu né því heyrandi en þrír af átta voru hvorki sammála né 

ósammála þeirri staðhæfingu. Þessar niðurstöður eru í takt við það að foreldrar heyrnarlausra barna 

eru flestir heyrandi. 

Þrír af átta foreldrum töldu að erfitt hafði verið að bíða eftir niðurstöðum úr  matinu fyrir ígræðsluna, 

jafn margir voru hvorki sammála né ósammála þeirri staðhæfingu og  tveir töldu að það hafði ekki verið 

erfitt. Fimm af átta voru sammála eða mjög sammála því að þeim hafi létt við það þegar barn þeirra 

brást við hljóði í fyrsta skipti. En enginn ætlaðist til þess að barn þeirra myndi tala um leið og það væri 

komið með tækið. Þessar niðurstöður sýna það að foreldrar eru raunsæir á framfarir eftir ígræðsluna. 

Flestir (7/8) telja að mikilvægt sé að barn þeirra geti heyrt hljóð frá umferðinni öryggisins vegna og jafn 

margir telja að barn þeirra muni hafa sanngjarnar horfur varðandi atvinnu í framtíðinni. 

 

Tafla 10 Stuðningur við barnið 

 

Staðhæfingar Mjög 

sammála Sammála 

Hvorki 

né Ósammála 

Mjög 

ósammála 

Á 

ekki 

við 

Sú hjálp sem ég veiti 
honum/henni núna eftir 

stillingu tækisins skilar meiri 

árangri en áður 

 

5 2 0 0 1 0 

Hann/hún þarf meiri hjálp frá 

mér núna eftir 

kuðungsígræðsluna en áður 

 

0 0 0 0 8 0 

Mikil hjálp fyrst, þýðir að 

barnið mun þurfa minni hjálp 

seinna 

 

3 3 0 0 2 0 

Ég fæ núna meiri tíma fyrir 

sjálfa/n mig af því að hann/hún 

er orðin/n sjálfstæðari 

 

2 3 0 0 1 2 

Foreldrar þurfa að vera 

þolinmóðir þar sem framfarir 

gætu tekið tíma að koma í ljós 

 

5 3 0 0 0 0 

Ég hjálpa honum/henni jafn 

mikið og áður 
3 3 1 1 0 0 

 

Í töflu 10 eru svör foreldra við staðhæfingum sem tengjast stuðningi við barnið. Sjö af átta 

foreldrum telja að sú hjálp sem þeir veita barninu eftir ígræðsluna skili meiri árangri heldur en áður og 

allir foreldrarnir telja að barnið hafi þurft meiri hjálp frá þeim fyrir ígræðsluna heldur en eftir hana. En 

flestir (6/8) telja að þeir veiti börnum sínum jafn mikla hjálp og áður. Jafn margir eru sammála eða 

mjög sammála um að mikil hjálp fyrst, þýði að barnið þurfi minni hjálp seinna meir og fimm af átta 

greina frá því að þau hafi meiri tíma fyrir sjálfan sig þar sem börn þeirra eru orðin sjálfstæðari. Allir 

voru sammála eða mjög sammála því foreldrar þurfi að vera þolinmóðir þar sem framfarir gætu tekið 

tíma að koma í ljós. 

 

3 Umræða 

Það er ýmislegt sem taka þarf tillit til þegar niðurstöður rannsóknarinnar eru skoðaðar. Til að mynda 

var listinn þróaður áður en farið var að skanna ungabörn, og möguleiki er á menningarmun þar sem 

listinn er þróaður út frá svörum breskra foreldra. Öll atriðin sem snúa að sjálfstrausti og sjálfstæði 

barnanna þarf að túlka varlega þar sem möguleiki er á því að barnið hafi einfaldlega öðlast meira 

sjálfstraust og sjálfstæði vegna aukins aldurs og þroska. Einnig þarf að taka tillit til þess að útrakið er 

mjög lítið, en erfitt er að ráða við það þar sem þýðið er ekki stærra hér á landi. Eins og áður hefur 

komið fram hafa einungis 17 börn á Íslandi farið í kuðungsígræðsluaðgerð. Listar voru sendir til allra 

sem falla undir skilyrðin sem sett voru, þátttakendur urðu að vera foreldrar barna sem höfðu að 

minnsta kosti eins árs reynslu af kuðungsígræðslunni, eftir stóðu 14 börn. Átta af fjórtán listum skiluðu 

sér til baka. Ef til vill hefðu niðurstöðurnar orðið aðrar ef allir hefðu svarað listanum, þar sem alltaf er 

möguleiki á því að þeir sem ekki tóku þátt í rannsókninni hefðu aðrar sýn á málinu heldur en þeir sem 

svöruðu. En ómögulegt er að hafa stjórn á því. Þó hópurinn sé smár er samt talið mikilvægt að athuga 

þeirra sýn á þeim málefnum sem snertir þau og fjölskyldu þeirra hvað mest. 

Ef niðurstöður þessarar rannsóknar er bornar saman við fyrri rannsóknir kemur í ljós að meiri hluti 

foreldra hér á landi hafa minni áhyggjur af framburði barna sinna, heldur en erlendir foreldrar. Einnig 

telja þeir að barnið eigi ekki í erfiðleikum með samskipti við aðra en það stangast á við fyrri rannsóknir. 

En aftur þarf að huga að því að í þessari rannsókn voru aðeins átta þátttakendur og mun fleiri í fyrri 

rannsóknum. Einnig þarf að huga að mögulegum menningarmun, þá sérstaklega milli íslenskrar og 

tyrkneskrar menningar. 

Flestum foreldrum þykir auðveldara að tjá sig við barn sitt með talmáli heldur en táknmáli og er það 

svipað í fyrri rannsóknum. En þar sem um 90% foreldra heyrnarlausra barna eru heyrandi og læra oft 

á tíðum ekki táknmál, liggur þetta í augum uppi. Í þessari rannsókn telja foreldrar almennt barn sitt ekki 

vera háð tækinu en það stangast einnig á við fyrri rannsóknir. 

Foreldrar virðast vera sammála að framfarir hafi orðið á sjálfstrausti barnanna og að börnin hafi 

verið háð foreldrum sínum fyrir ígræðsluna. Er þetta svipað viðhorf hjá íslenskum og erlendum 

foreldrum. En eins og áður kom fram þarf að taka tillit til aukins aldurs og þroska varðandi þessi atriði. 

Atriði sem taka á vellíðan og hamingju barna eru svipuð í gegnum rannsóknir. Almennt er talið 

hegðun barna hafi batnað eftir ígræðsluna, og pirringur og ergelsi hafi minnkað. Að eiga í erfiðleikum 

með að tjá sig við aðra getur óneitanlega valdið pirringi og óþægindum. Barn sem getur ekki gert sig 

skiljanlegt fer að reyna aðrar leiðir til þess að gera sig skiljanlegt. Frekjuköst og almennur 

hegðunarvandi gæti þróast  og því er skiljanlegt að um leið og barn getur farið að gera sig skiljanlegt 

minnki pirringur þess. Barninu fer að líða betur og hegðun breytist út frá því. 

Niðurstöður félagslegra tengsla eru í takt við fyrri rannsóknir. Meiri hluti telur að börnin hafi ekki 

verið félagslega einangruð fyrir ígræðsluna. Börnin eiga almennt auðvelt með að eignast vini og eru 

félagslynd innan fjölskyldunnar. En hér má líka taka til greina að flest börnin eru það ung þegar 

kuðungsígræðslan er framkvæmd og er það almennt vitað að ung börn geta leikið sér saman án þess 

að þau skilji hvort annað og þar af leiðandi ekki hægt að segja að þau séu félagslega einangruð. 

Almennt virðast börnin taka meiri þátt í fjölskylduatburðum, en hér þarf að taka tillit til aldurs fyrir og 

eftir ígræðslu. En á heildina litið eru félagsleg tengsl barns við annað fólk betri eftir en fyrir ígræðslu. 

Foreldrar eru almennt séð ánægðir með framfarir barna sinna í skóla og telja að barnið standi 

jafnvígt jafnöldrum sínum varðandi nám. Í rannsókn þessari voru flestir foreldrar sammála því að þeir 

ættu að hafa val um notkun táknmáls í skólum/leikskólum. Áhugavert væri að athuga nánari ástæður 

þess, vilja þeir hafa meira um táknmál til þess að auka skilning  barnanna eða myndu þau vilja sleppa 

því alveg svo það trufli ekki talþjálfun þeirra? 

Fyrstu vikurnar fyrir og eftir ígræðslu virðast almennt vera streituvaldandi og talið er að gæði skipti 

miklu máli þegar verið er að velja kuðungsígræðslutæki. Einnig eru reglulegar stillingar og athuganir á 

tækinu taldar nauðsynlegar. Íslenskir foreldrar telja að notkun táknmáls til stuðnings hjálpi til að byrja 

með, en einungis 25%  foreldra úr rannsókn Incesulu og félaga (2003) telja svo vera. Í rannsókn þeirra 

eru allir foreldrar sammála því að nauðsynlegt sé að hvetja barnið til þess að vera með tækið alltaf á 

sér en flestir íslenskir foreldrar telja svo ekki. En þó telja íslensku foreldrarnir að jákvætt viðhorf til 

ígræðslunnar sé mikilvægt til að notkunin verði sem árangursríkust, en það er í samræmi við fyrri 

rannsóknir. 

Foreldrar telja að framfarir séu almennt meiri en þau hafi búist við en fleiri foreldrar úr fyrri 

rannsóknum telja að framfarir hafi verið hægar eftir stillingu en helmingur íslenskra foreldra telja að 

svo hafi ekki verið. Hér er spurning hvort erlendir foreldrar hafi einfaldlega gert sér meiri væntingar um 

hraðari framfarir en þeir íslensku og því fundist ferlið vera hægara, en möguleiki er að framfarir hafi 

verið svipaðar hjá íslensku börnunum og þeim erlendu. En það kemur fram að íslenskir foreldrar 

bjuggust ekki endilega við því að frambruður yrði betri eftir ígræðsluna en mikill meiri hluti erlenda 

foreldra bjuggust við betri framburði. Það er alveg möguleiki á því að íslenskir foreldrar séu einfaldlega 

búnir að afla sér meiri upplýsinga um hverju þau megi búast við varðandi framfarir eftir ígræðsluna og 

séu því ekki að stressa sig á því þó framfarir séu hægar eða framburður barnanna sé ekki fullkominn. 

Nánast enginn af íslensku foreldrunum taldi að ákvörðunartakan hafi verið erfiðasti hlutinn við 

ígræðsluna, en það er andstætt því sem erlendir foreldrar svara. Foreldrar eru sammála því að 

mikilvægt sé að þeir fái eins mikið af upplýsingum og ráðum og þau geta áður en ákvörðun er tekin um 

ígræðslu barns. Þetta sýnir að fólk tekur ekki þessa ákvörðun í fljótfærni, það vegur og metur alla kosti 

og galla áður en endanleg ákvörðun er tekin. Að gefa barninu möguleika á því að tilheyra heimi hinna 

heyrandi var mikilvægur hluti ákvörðunar um ígræðslu, bæði hjá íslenskum og erlendum foreldrum. 

Stærra hlutfall erlendra foreldra telja að biðin eftir niðurstöðum mats fyrir ígræðslu hafi verið erfið 

heldur en íslenskir foreldrar en foreldrar eru almennt sammála því að þeim hafi létt mikið við þegar 

barn þeirra brást fyrst við hljóði. Eins og tekið var fram í inngangi þá er hættan á því að einstaklingur 

með kuðungsígræðslu lendi mitt á milli hinna heyrandi og hinna heyrnarlausu, en það virðist ekki vera 

mikið áhyggjuefni foreldra. Einnig telja foreldrar framtíðarhorfur barna sinna varðandi atvinnu vera 

bjartar. 

Foreldrar, íslenskir og erlendir, eru sammála því að sú hjálp sem þeir veita barninu eftir ígræðsluna 

skili meiri árangri en sú hjálp sem þeir veittu því fyrir aðgerðina. En erlendir foreldrar telja að barnið 

þurfi meiri stuðning frá þeim eftir ígræðsluna heldur en fyrir hana, er það andstætt því sem íslenskir 

foreldrar telja, en hinir íslensku telja þó að þau hjálpi barninu jafn mikið nú og áður. Almennt eru 

foreldrar meðvitaðir um það að mikil hjálp í byrjun þýði minni hjálp seinna meir og að þolinmæði sé 

mikilvæg þar sem framfarir geti tekið tíma að koma í ljós. 

perspective. Journal of Deaf Studies and Deaf Education. 12 (3). 303-316. 

http://blue.regence.com/trgmedpol/surgery/sur08.html
http://books.google.com/books?id=-5s6GezQP6gC&pg=PA3&lpg=PA2&ots=Tra7WotNx5&dq=1957+by+Djourno+and+Eyri%C3%A8s#v=onepage&q=&f=false
http://books.google.com/books?id=-5s6GezQP6gC&pg=PA3&lpg=PA2&ots=Tra7WotNx5&dq=1957+by+Djourno+and+Eyri%C3%A8s#v=onepage&q=&f=false
http://books.google.com/books?id=-5s6GezQP6gC&pg=PA3&lpg=PA2&ots=Tra7WotNx5&dq=1957+by+Djourno+and+Eyri%C3%A8s#v=onepage&q=&f=false
http://www.hei.org/research/aip/audiodemos.htm

Fylgiskjöl 

Viðauki 1. 

Viðauki 2. 

The Open-format schedule used to elicit resopnses: 

 

1. How would you describe your child before implantation? 

2. Why didi you decide to go ahead with the implant? 

3. What has been the most difficult period for you and why? 

4. How intrusive has the period of implantation and/or follow up been to you, your child, and 

other members of the family? 

5. What area of development has shown the most changes? E.g. communication, behaviour, 

confidence, independence, language, speech. 

6. How would you describe your child now? 

7. What do you feel the implant has enabled your child to do that would have been impossible 

without it? (Thinking of schoolong, independence, family relationships, friendships etc.) 

8. Can you give examples of situations in which your child is reliant on the implant? 

9. What has been your most encouraging moment? 

10. What areas of concern do you have now for the future? 

11. Do you feel that having the implant has changed your child‘s relationship with other members 

of the family? If so, in what ways? 

12. Do you feel that having the implant has changed the amount of help you need to give your 

child? If so, in what ways? 

13. Has there been any effect on other members of the family from the implantation? 

14. Have you found our links with child‘s educational service helpful? If so, how? 

15. What contact would you like from us in the future? 

16. What do you feel has been the most important element in ensuring your child made as full use 

of the implant system as possible? 

17. What advice would you give to other parents thinking about implantation? 

Viðauki 3. 

Börn með kuðungsígræðslu: 

Sjónarmið foreldra. 
Eftir Sue Archibold og Mark Lutman. 

 

Þýddur og aðlagaður íslenskum aðstæðum af Svövu Björgu Einarsdóttur með aðstoð Ingibjargar 

Hinriksdóttur, yfirlækni á Heyrn- og talmeinastöð Íslands. 

 

Þessi listi samanstendur af 74 fullyrðingum. Fimm kassar eru fyrir aftan hverja og eina fullyrðingu og ert þú 

beðin(n) um að merkja við hversu sammála eða ósammála þú ert þeim: 

1 = mjög sammála 

2 = sammála 

3 = hvorki sammála né ósammála 

4 = ósammála 

5 = mjög ósammála 

6 = á ekki við 

 

Fullyrðingarnar eru byggðar á opnum viðtölum við breska foreldra barna með kuðungsígræðslu. 

 

Vinsamlegast svaraðu því sem fyrst kemur upp í hugann þegar þú lest fullyrðinguna í stað þess að dvelja 

lengi við hverja og eina. 

 

Vinsamlegast merkjið einungis í einn kassa við hverja staðhæfingu. 

Ef einhver fullyrðing á ekki við í þínu tilfelli, eða þú vilt ekki að einhverjum ástæðum svara henni, 

vinsamlegast merktu í reit númer 6, þannig að það sjáist að þér hafi ekki yfirsést einhver fullyrðing. 

            mjög           hvorki               mjög          á ekki 

         sammála              né            ósammála            við 

   1 
 

2 
 

3 
 

4 
 

5 
 

0 

1 Samskipti barnsins eru erfið jafnvel 

við fólk sem hann/hún þekkir vel 

 
           

    
 

  
 

  
 

  
 

  
 

  

  
           

  
           

   
           

2 Strax eftir aðgerðina var geta 

hans/hennar til samskipta verri en 

áður 

 
           

    
 

  
 

  
 

  
 

  
 

  

  
           

  
           

   
           

3 Sú hjálp sem ég veiti honum/henni 

núna eftir stillingu tækisins skilar 

meiri árangri en áður 

 
           

    
 

  
 

  
 

  
 

  
 

  

  
           

  
           

   
           

4 Mér þótti erfitt þegar hann/hún varð 

sjálfstæðari og þurfti minna á mér að 

halda 

 
           

    
 

  
 

  
 

  
 

  
 

  

  
           

  
           

   
           

5 Hann/hún er ekki í nánum tengslum 

við afa sinn og ömmu 

 
           

    
 

  
 

  
 

  
 

  
 

  

  
           

  
           

   
           

6 Hann/hún er algjörlega háð/ur tækinu  
           

    
 

  
 

  
 

  
 

  
 

  

  
           

  
           

   
           

7 Hann/hún veit hvenær ég vil athygli 

hans/hennar af því hann/hún heyrir 

mig kalla 

 
           

    
 

  
 

  
 

  
 

  
 

  

  
           

  
           

   
           

8 Ég hef áhyggjur af því að tækið muni 

eyðileggjast 

                  mjög                hvorki                     mjög              á ekki 

               sammála       né                 ósammála           við 

 
  1 

 
2 

 
3 

 
4 

 
5 

 

0 

9 Hann/hún ræður ekki við almenna 

námsskrá skólans/leikskólans 

 
           

    
 

  
 

  
 

  
 

  
 

  

  
           

  
           

   
           

10 Upplýsingarnar sem ég fékk varðandi 

aðgerðina voru nægilegar til að geta tekið 

upplýsta ákvörðun 

 
           

    
 

  
 

  
 

  
 

  
 

  

  
           

  
           

   
           

11 Framfarir fyrstu mánuðina eftir stillingu 

virtust vera mjög hægar 

 
           

    
 

  
 

  
 

  
 

  
 

  

  
           

  
           

   
           

12 Ég get sjaldan látið hann/hana gera hluti 

án þess að fylgjast með honum/henni 

 
           

    
 

  
 

  
 

  
 

  
 

  

  
           

  
           

   
           

13 Tal- og hlustunarþjálfun hefur farið fram 

úr væntingum mínum 

 
           

    
 

  
 

  
 

  
 

  
 

  

  
           

                
           

14 Ég hef áhyggjur af því að hann/hún muni 

ásaka mig fyrir ákvörðun mína um 

kuðungsígræðsluna, seinna meir 

 
           

    
 

  
 

  
 

  
 

  
 

  

  
           

  
           

   
           

15 Hann/hún þarf meiri hjálp frá mér núna 

eftir kuðungsígræðsluna en áður 

 
           

    
 

  
 

  
 

  
 

  
 

  

  
           

  
           

   
           

16 Hann/hún sýnir oft merki um ergelsi 

(pirring) í hegðun sinni 

                                                                               mjög                 hvorki                     mjög            á ekki 

                                                                             sammála                    né                  ósammála         við 

   1 
 

2 
 

3 
 

4 
 

5 
 

0 

17 Ég hef áhyggjur af því að barni mínu muni 

vera hafnað af samfélagi heyrnarlausra 

vegna ígræðslunnar 

 
           

    
 

  
 

  
 

  
 

  
 

  

  
           

  
           

   
           

18 Framburður hans/hennar veldur mér 

áhyggjum 

 
           

    
 

  
 

  
 

  
 

  
 

  

  
           

  
           

   
           

19 Mikil hjálp fyrst, þýðir að barnið mun 

þurfa minni hjálp seinna 

 
           

    
 

  
 

  
 

  
 

  
 

  

  
           

  
           

   
           

20 Ég fæ núna meiri tíma fyrir sjálfa/n mig af 

því að hann/hún er orðin/n sjálfstæðari 

 
           

    
 

  
 

  
 

  
 

  
 

  

  
           

  
           

   
           

21 Aðeins starfsfólk með mikla reynslu ætti 

að koma að kuðungsígræðslu ferlinu 

 
           

    
 

  
 

  
 

  
 

  
 

  

  
           

  
           

   
           

22 Ég er almennt ánægður með tal- og 

hlustunarþjálfunina 

 
           

    
 

  
 

  
 

  
 

  
 

  

  
           

  
           

   
           

23 Hann/hún heldur vel í við jafnaldra sína í 

skóla/leikskóla 

 
           

    
 

  
 

  
 

  
 

  
 

  

  
           

  
           

   
           

24 Það hjálpar að nota táknmál til stuðnings 

til að byrja með í einhvern tíma eftir 

aðgerðina 

             mjög             hvorki                  mjög          á ekki 

                                                                                      sammála       né                  ósammála          við 

 
  1 

 
2 

 
3 

 
4 

 
5 

 

0 

25 Mér finnst mikilvægt að hitta aðrar 

fjölskyldur sem eiga börn með 

kuðungsígræðslu 

 
           

    
 

  
 

  
 

  
 

  
 

  

  
           

  
           

   
           

26 Framfarir eftir ígræðsluna eru meiri en ég 

bjóst við 

 
           

    
 

  
 

  
 

  
 

  
 

  

  
           

  
           

   
           

27 Núna getum við spjallað saman jafnvel þó 

hann/hún sjái mig ekki (t.d. í bílnum eða í 

myrkri) 

 
           

    
 

  
 

  
 

  
 

  
 

  

  
           

  
           

   
           

28 Ákvörðunin varðandi ígræðsluna var 

erfiðasti hlutinn fyrir mig 

 
           

    
 

  
 

  
 

  
 

  
 

  

  
           

  
           

   
           

29 Það var mjög erfitt að bíða eftir 

niðurstöðum á matinu fyrir ígræðsluna 

 
           

    
 

  
 

  
 

  
 

  
 

  

  
           

  
           

   
           

30 Hann/hún var félagslega 

einangraður/einangruð áður en hann/hún 

fékk kuðungsígræðsluna 

 
           

    
 

  
 

  
 

  
 

  
 

  

  
           

  
           

   
           

31 Skólinn/leikskólinn og stuðningsþjónustan 

mæta nokkurn vegin þörfum okkar 

varðandi notkun hans/hennar á tækinu í 

skólanum/leikskólanum 

 
           

  
           

    
 

  
 

  
 

  
 

  
 

  

  
           

  
           

   
           

32 Miklar framfarir hafa orðið á sjálfstrausti 

hans/hennar 

                               mjög                hvorki                    mjög            á ekki 

              sammála       né               ósammála           við 

 
  1 

 
2 

 
3 

 
4 

 
5 

 

0 

33 Hann/hún var mjög háð/ur okkur 

foreldrunum áður en hann/hún fékk 

kuðungsígræðsluna 

 
           

    
 

  
 

  
 

  
 

  
 

  

  
           

  
           

   
           

34 Fyrstu vikurnar fyrir og eftir ígræðsluna 

voru mjög streituvaldandi 

 
           

    
 

  
 

  
 

  
 

  
 

  

  
           

  
           

   
           

35 Hann/hún getur núna skemmt sér með því 

að hlusta á tónlist eða að horfa á sjónvarp 

 
           

    
 

  
 

  
 

  
 

  
 

  

  
           

  
           

   
           

36 Mér létti þegar hann/hún brást við hljóði í 

fyrsta skipti 

 
           

    
 

  
 

  
 

  
 

  
 

  

  
           

  
           

 
  

           
37 Ég hef áhyggjur af skólamálum 

hans/hennar í framtíðinni 

 
           

 
   

 
  

 
  

 
  

 
  

 
  

 
 

           

 
 

           

 
  

           
38 Ígræðsluferlið var ekki eins yfirþyrmandi 

eins og við bjuggumst við 

 
           

 
   

 
  

 
  

 
  

 
  

 
  

 
 

           

 
 

           

 
  

           
39 Hann/hún eignast ekki vini auðveldlega 

utan fjölskyldunnar 

 
           

 
   

 
  

 
  

 
  

 
  

 
  

 
 

           

 
 

           

 
  

           
40 Það er nauðsynlegt að hann/hún sé 

hvattur/hvött til að vera alltaf með tækið á 

sér 

 
           

 
   

 
  

 
  

 
  

 
  

 
  

 
 

           

 
 

           
 

 



  

43 

                mjög               hvorki                    mjög            á ekki 

             sammála      né                 ósammála         við 

 
  1 

 
2 

 
3 

 
4 

 
5 

 

0 

41 Hann/hún er félagslynd/ur innan 

fjölskyldunnar 

 
           

 
   

 
  

 
  

 
  

 
  

 
  

 
 

           

 
 

           

 
  

           
42 Jákvætt viðhorf er mikilvægt til þess að 

notkun tækisins verði sem árangursríkust 

 
           

 
   

 
  

 
  

 
  

 
  

 
  

 
 

           

 
 

           

 
  

           
43 Reglulegar stillingar og athuganir á tækinu 

eru nauðsynlegar 

 
           

 
   

 
  

 
  

 
  

 
  

 
  

 
 

           

 
 

           

 
  

           
44 Fyrstu mánuðina eftir ígræðsluna hafði ég 

áhyggjur af því hvort ákvörðun mín væri 

röng 

 
           

 
   

 
  

 
  

 
  

 
  

 
  

 
 

           

 
 

           

 
  

           
45 Hann/hún tekur meira þátt í 

fjölskylduatburðum núna heldur en fyrir 

aðgerðina 

 
           

 
   

 
  

 
  

 
  

 
  

 
  

 
 

           

 
 

           

 
  

           
46 Áður en ákveðið er að barn fari í 

kuðungsígræðlsu ættu foreldrar að fá eins 

mikið af upplýsingum og ráðum og þau 

mögulega geta 

 
           

 
 

           

 
   

 
  

 
  

 
  

 
  

 
  

 
 

           

 
 

           

 
  

           
47 Hann/hún er eins sjálfstæð/ur og flestir 

jafnaldrar hans/hennar 

 
           

 
   

 
  

 
  

 
  

 
  

 
  

 
 

           

 
 

           

 
  

           
48 Foreldrar ættu að hafa val um notkun 

táknmáls í skólanum/leikskólanum 

 
           

 
   

 
  

 
  

 
  

 
  

 
  

 
 

           

 
 

           
 



  

44 

                 mjög                hvorki                     mjög            á ekki 

              sammála       né                ósammála          við 

 
  1 

 
2 

 
3 

 
4 

 
5 

 

0 

49 Það var mjög hjálplegt að hitta aðra 

fjölskyldu sem á barn með 

kuðungsígræðslu áður en ákvörðunin var 

að fullu tekin 

 
           

 
   

 
  

 
  

 
  

 
  

 
  

 
 

           

 
 

           

 
 

           

 
  

           
50 Ég er mjög ánægð/ur með frammistöðu 

hans/hennar í skólanum 

 
           

 
   

 
  

 
  

 
  

 
  

 
  

 
 

           

 
 

           

 
  

           
51 Ég get leyft honum/henni að leika úti af 

því að hann/hún verður var/vör við hljóðin 

í umferðinni 

 
           

 
   

 
  

 
  

 
  

 
  

 
  

 
 

           

 
 

           

 
  

           
52 Gæði er mikilvægasti þátturinn þegar verið 

er að velja tæki 

 
           

 
   

 
  

 
  

 
  

 
  

 
  

 
 

           

 
 

           

 
  

           
53 Hann/hún á erfitt með að ráða við nýjar 

aðstæður 

 
           

 
   

 
  

 
  

 
  

 
  

 
  

 
 

           

 
 

           

 
  

           
54 Ég er viss um að langtíma rafmagns-örvun 

mun ekki vera vandamál 

 
           

 
   

 
  

 
  

 
  

 
  

 
  

 
 

           

 
 

           

 
  

           
55 Allt ferlið varðandi ígræðsluna veldur mér 

ennþá streitu 

 
           

 
   

 
  

 
  

 
  

 
  

 
  

 
 

           

 
 

           

 
  

           
56 Ég ætlaðist til þess að hann/hún myndi tala 

um leið og hann/hún væri komin með 

tækið 

 
           

 
   

 
  

 
  

 
  

 
  

 
  

 
 

           

 
 

           
 



  

45 

                 mjög                hvorki                    mjög            á ekki 

              sammála       né                 ósammála         við 

 
  1 

 
2 

 
3 

 
4 

 
5 

 

0 

57 Ég hef áhyggjur af því að það komi að því 

að hann/hún verði hvorki hluti af Döff 

samfélaginu né því heyrandi 

 
           

 
   

 
  

 
  

 
  

 
  

 
  

 
 

           

 
 

           

 
  

           
58 Það var mikilvægt fyrir mig að barnið mitt 

gæti heyrt hljóð frá umferðinni öryggisins 

vegna 

 
           

 
   

 
  

 
  

 
  

 
  

 
  

 
 

           

 
 

           

 
  

           
59 Hegðun hans/hennar hefur batnað síðan 

hann/hún fór í kuðungsígræðsluna 

 
           

 
   

 
  

 
  

 
  

 
  

 
  

 
 

           

 
 

           

 
  

           
60 Ég trúi því að barnið mitt muni hafa 

sanngjarnar horfur varðandi atvinnu í 

framtíðinni 

 
           

 
   

 
  

 
  

 
  

 
  

 
  

 
 

           

 
 

           

 
  

           
61 Hann/hún er orðin/n þrætugjarnari síðan 

hann/hún fór í kuðungsígræðslu 

 
           

 
   

 
  

 
  

 
  

 
  

 
  

 
 

           

 
 

           

 
  

           
62 Foreldrar þurfa að vera þolinmóðir þar sem 

framfarir gætu tekið tíma að koma í ljós 

 
           

 
   

 
  

 
  

 
  

 
  

 
  

 
 

           

 
 

           

 
  

           
63 Ég bjóst við því að framburður 

hans/hennar yrði betri eftir ígræðsluna 

 
           

 
   

 
  

 
  

 
  

 
  

 
  

 
 

           

 
 

           

 
  

           
64 Hann/hún er minna pirraðari núna heldur 

en fyrir ígræðsluna 

 
           

 
   

 
  

 
  

 
  

 
  

 
  

 
 

           

 
 

           
 

 



  

46 

                 mjög                hvorki                    mjög            á ekki 

              sammála      né                 ósammála         við 

 
  1 

 
2 

 
3 

 
4 

 
5 

 

0 

65 Núna leyfi ég honum/henni að gera hluti 

án þess að vera stöðugt að fylgjast með 

honum/henni 

 
           

 
   

 
  

 
  

 
  

 
  

 
  

 
 

           

 
 

           

 
  

           
66 Mér þykir auðveldara að hafa samskipti 

við barnið mitt með því að tala heldur en 

með táknmáli 

 
           

 
   

 
  

 
  

 
  

 
  

 
  

 
 

           

 
 

           

 
  

           
67 Ég hjálpa honum/henni jafn mikið og áður  

           

 
   

 
  

 
  

 
  

 
  

 
  

 
 

           

 
 

           

 
  

           
68 Ég valdi kuðungsígræðslu fyrir barnið mitt 

svo það hefði möguleika á því að vera hluti 

af heimi hinna heyrandi 

 
           

 
   

 
  

 
  

 
  

 
  

 
  

 
 

           

 
 

           

 
  

           
69 Hann/hún treystir algerlega á tækið þegar 

hann/hún er í skólanum/leikskólanum 

 
           

 
   

 
  

 
  

 
  

 
  

 
  

 
 

           

 
 

           

 
  

           
70 Ég sé eftir því að hafa sent barnið mitt í 

kuðungsígræðslu 

 
           

 
   

 
  

 
  

 
  

 
  

 
  

 
 

           

 
 

           

 
  

           
71 Notkun hans/hennar á töluðu máli hefur 

þróast mikið 

 
           

 
   

 
  

 
  

 
  

 
  

 
  

 
 

           

 
 

           

 
  

           
72 Núna er hann/hún málgefin og tekur þátt í 

samræðum annarra 

 
           

 
   

 
  

 
  

 
  

 
  

 
  

 
 

           

 
 

           
 

 



  

47 

                mjög               hvorki                    mjög            á ekki 

             sammála      né                 ósammála         við 

 
  1 

 
2 

 
3 

 
4 

 
5 

 

0 

73 Önnur börn í fjölskyldunni eru ósátt við 

þann tíma sem hefur farið í 

kuðungsígræðsluna 

 
           

 
   

 
  

 
  

 
  

 
  

 
  

 
 

           

 
 

           

 
  

           
74 Samband hans/hennar við systkyni 

hans/hennar hefur batnað eftir 

kuðungsígræðsluna 

 
           

 
   

 
  

 
  

 
  

 
  

 
  

 
 

           

 
 

           
 

 

 

 

 

      

 

 

 

 

 

 

 

 

 

 

 
 
 
 
 
 
 
 
 
 
 

Þakka þér kærlega fyrir þátttöku þína. 



  

48 

Aldur barns við greiningu heyrnleysis/heyrnarskerðingar: ____________ 

 

Aldur barns við kuðungsígræðslu: ______________ 

(Vinsamlegast tilgreinið aldur barns í árum og mánuðum) 

 

Hver fyllti út listann: 

Móðir      Faðir     Bæði móðir og faðir   

 

Eitthvað annað sem þú villt koma á framfæri? 

Viðauki 4. 

 

 

 

 

 

 

 

Lífsgæði barna eftir kuðungsígræðslu: Sjónarmið foreldra. 

Upplýsingabréf um vísindarannsókn 

 

Ábyrgðarmaður: 

Sigurður J. Grétarsson 

Prófessor í Sálfræði við Háskóla Íslands 

Sæmundargötu 2  

Sími: 525-4547 

Netfang: sjg@hi.is 

 Rannsóknaraðili: 

Svava Björg Einarsdóttir 

Nemi í sálfræði við Háskóla Íslands 

Sími: 822-5445 

Netfang: sbe3@hi.is 

 

Rannsókn þessi er hluti af BA-verkefni mínu, Svövu Bjargar Einarsdóttur, í sálfræði við Háskóla Íslands. 

Leiðbeinandi og ábyrgðarmaður rannsóknarinnar er Sigurður J. Grétarsson og meðleiðbeinandi er Ingibjörg 

Hinriksdóttir, yfirlækni á HTÍ. Rannsóknin er unnin í samvinnu við Heyrnar- og talmeinastöð Íslands. 

Nafn þitt var fengið úr gögnum Heyrnar- og talmeinastöð Íslands, þar sem þú ert foreldri barns sem hefur gengist 

undir kuðungsígræðslu. Nafn þitt mun þó hvergi koma fram í rannsókninni þar sem svörin eru nafnlaus. Einungis 

verður notast við svör þín í rannsókninni og því verður ekki leitast eftir upplýsingum annars staðar frá.  

Rannsóknin felst í því að kanna viðhorf foreldra til kuðungsígræðslu og sjónarmið þeirra af framförum barna 

sinna eftir ígræðsluna. Ef vel tekst til nýtast upplýsingarnar þeim sem huga þurfa að kuðungsígræðslu hér á landi, 

foreldrum og stofnunum. Hugsanlega nýtast niðurstöður til að móta og bæta umgjörð ígræðslunnar og stuðning 

við þá sem hennar njóta. 

Foreldrar eru beðnir um að svara lista sem inniheldur 74 fullyrðingar með því að merkja við hversu sammála eða 

ósammála þeir eru. Einungis annað foreldrið þarf að svara listanum, en báðir foreldrar mega fylla út listann í 

sameiningu, ef svo er á kosið. Tekið er fram að engin svör eru réttari en önnur, heldur er það þín skoðun sem er 

mikilvægust. Fullyrðingarnar geta snert á viðkvæmum málum, þér er því heimilt að sleppa spurningum sem þú 

vilt að einhverjum ástæðum alls ekki svara, eða eiga ekki við í þínu tilfelli. Þér er einnig frjálst að neita þátttöku 

eða hætta í rannsókninni hvenær sem er, án útskýringa og án eftirmála. Samþykki fyrir þátttöku felst í því að 

svara spurningarlistanum og að senda hann til baka. 

Lítið er um rannsóknir á lífsgæðum barna eftir kuðungsígræðslu og áhrifum ígræðslunnar  á börn og fjölskyldu 

þeirra, hvort sem er erlendis eða hér á landi. Talið er að sjónarmið foreldra skipti miklu máli þar sem þeir geta 

gefi aðra sýn heldur en sérfræðingar í rannsóknaraðstæðum. Foreldrar eru í þeirri stöðu að geta fylgst með 

framförum barna sinna eftir ígræðsluna í hversdagslegu umhverfi þeirra. 

mailto:sjg@hi.is

Fyllsta trúnaðar verður gætt við öflun gagna í rannsókninni. Svörin verða sett inn í gagnaskrá og eingöngu verða 

niðurstöður, sem byggja á heildarúrvinnslu gagnanna frá öllum þátttakendum rannsóknarinnar, birtar. Eftir að 

rannsókn lýkur verða öllum gögnum eytt í faglegri gagnaeyðingu. Öll meðhöndlun gagna verður í samræmi við 

lög og reglur um Persónuvernd (77/2000). 

Eftir að listanum hefur verið lokið eru nokkrar spurningar á síðasta blaðinu sem eru mikilvægar fyrir úrvinnslu 

rannsóknarinnar. Einnig er þar pláss fyrir athugasemdir, en þær eru vel þegnar. Öllum spurningum skal vísað til 

Svövu Bjargar (822-5445) sem mun svara þeim að bestu getu. Að lokum vil ég biðja þig um að setja 

spurningarlistann, útfylltann, í meðfylgjandi umslag og senda til baka fyrir 20.09.2009.  

Þessi rannsókn hefur verið samþykkt af Vísindasiðanefnd og tilkynnt til Persónuverndar. 

 

 

 

Virðingarfyllst, 

 

 

_____________________________________________________ 

Svava Björg Einarsdóttir, rannsóknaraðili. Reykjavík, 4.sept. 2009. 

 

 

_____________________________________________________ 

Sigurður J. Grétarsson, ábyrgðarmaður. Reykjavík, 4.sept. 2009. 

 

 

_____________________________________________________ 

Ingibjörg Hinriksdóttir, meðleiðbeinandi. Reykjavík, 4.sept. 2009. 

 

 

 

 

 

 

 

 

Þakka þér kærlega fyrir þátttökuna í rannsókninni. 

Ef þú hefur spurningar um rétt þinn sem þátttakandi í þessari vísindarannsókn eða vilt hætta þátttöku í 

rannsókninni getur þú snúið þér til Vísindasiðanefndar, Vegmúla 3, 108 Reykjavík. Sími: 551-7100, fax: 551-

1444. 

Viðauki 5. 

 

 

 

 

 

Ítrekunarbréf vegna rannsóknar; 

Lífsgæði barna eftir kuðungsígræðslu: Sjónarmið foreldra. 

 

 

Ítrekunarbréf þetta hefur verið sent öllum þátttakendum rannsóknarinnar þar sem svör þátttakenda eru nafnlaus. 

Hafir þú nú þegar sent okkur svör þín, þökkum við þér fyrir þátttöku þína í þessari rannsókn og biðjumst 

innilegrar afsökunar á þessu ítrekunarbréfi. 

Hafir þú ætlað þér að taka þátt í rannsókninni en ert ekki búin(n) að senda svör þín til baka, viljum við biðja þig 

um að senda listann útfylltan fyrir 27.09.2009. 

 

 

 

 

 

Virðingarfyllst 

 

______________________________________________________ 

Svava Björg Einarsdóttir, nemi í Sálfræði við Háskóla Íslands.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           

 

 


